
ABSTRAK

Kajian ini dijalankan untuk mengenal pasti pengaruh dan hubungan komuniti
pembelajaran profesional (PLC), kemahiran berfikir aras tinggi (KBAT) dan
penggunaan I-think terhadap kompetensi guru sains di Sabah. Reka bentuk kajian
yang digunakan ialah penyelidikan kuantitatif. Kajian ini melibatkan 250 orang
responden yang terdiri daripada guru-guru sains yang mengajar di sekolah
menengah seluruh Sabah. Kesemua responden telah dijadikan sampel kajian dengan
menggunakan kaedah persampelan rawak mudah. Data dikumpul dengan
menggunakan satu set soal selidik. Data yang diperolehi dianalisis dengan
menggunakan anaisis statistik deskriptif dan statistik inferensi dengan menggunakan
perisian SPSS (Statistical Package for Social Science Version 20.0). Berdasarkan
analisis inferensi didapati analisis ujian-t menunjukkan tidak terdapat perbezaan min
yang signifikan kompetensi guru sains berdasarkan jantina. Analisis ANOVA Sehala
pula menunjukkan tidak terdapat perbezaan min yang signifikan kompetensi guru
berdasarkan umur dan opsyen guru. Analisis Anova sehala juga menunjukkan
terdapat perbezaan min yang signifikan kompetensi guru berdasarkan umur dan
pengalaman mengajar. Analisis Korelasi Pearson pula menunjukkan terdapatnya
hubungan yang signifikan antara komuniti pembelajaran profesional (PLC),
kemabhiran berfikir aras tinggi (KBAT) dan penggunaan I-think terhadap kompetensi
guru sains di Sabah. Selain itu, analisis regresi yang dilakukan menunjukkan komuniti
pembelajaran profesional (PLC), dan kemahiran berfikir aras tinggi (KBAT)
mempunyai pengaruh terhadap kompetensi guru sains di Sabah berbanding I-think.
Implikasi kajian ini menyarankan agar penyelidikan berkaitan komuniti pembelajaran
profesional (PLC), kemahiran berfikir aras tinggi (KBAT) dan penggunaan I-think oleh
guru dilakukan dari masa ke semasa bagi meningkatkan lagi kompetensi guru selari
dengan matlamat dan kehendak kerajaan yang ingin memartabatkan profesion
keguruan.



ABSTRACT

THE IMPLEMENTATION OF PROFESSIONAL LEARNNG COMMUNITY (PLC),
HIGH LEVEL THINKING SKILLS (KBAT)) AND THE USE OF I-THINK
TOWARDS THE COMPETENCE OF SCIENCE TEACHERS IN SABAH

The study was conducted to identify the influence and relationship of the professional

learning community (PLC), high-level thinking skills (EAT) and the use of I-think on
the competence of science teachers in Sabah. The research design used is
quantitative research. The study involved 250 respondents consisting of science
teachers teaching in secondary schools throughout Sabah. All respondents have been
used as sample samples using simple random sampling method. Data were collected
using a set of questionnaires. The data were analyzed using descriptive statistics and
inference statistics using SPSS software (Statistical Package for Social Science
Version 20.0). Based on the inference analysis it was found that t-test analysis
showed no significant mean difference in science teacher competence based on
gender. One-way ANOVA analysis revealed no significant mean difference in teacher
competence based on teacher age and choice. Analysis of one-way Anova also shows
that there is a significant difference in teacher competence based on age and
teaching experience. The Pearson Correlation Analysis showed that there is a
significant relationship between the professional learning community (PLC), high
level thinking skills (EAT) and the use of I-think in science teacher competence in
Sabah. In addition, the regression analysis conducted showed that the professional
learning community (PLC), and higher-level thinking skills (EAT) had an impact on
the competency of science teachers in Sabah compared to I-think. The implications
of this study suggest that research related to the professional learning community
(PLC), high-level thinking skills (ECC) and teachers' use of I-think are conducted from
time to time to enhance teacher competence in line with the goals and aspirations of
the government seeking to uphold the teaching profession.

BAB 1

PENGENALAN

1.1 Pendahuluan

Seiring dengan kepesatan dunia pada masa ini ini, guru perlulah meningkatkan
pengetahuan, kemahiran dan kecekapan-kecekapan mereka, begitu juga sekolah
yang banyak mengalami perubahan peranan dan ini perlu kepada penyesuaian dalam
pendidikan negara kita. Sejajar dengan itu peningkatan kompetensi dan
profesionalisme guru juga perlu dititikberatkan bagi melengkapi para pendidik
dengan pelbagai pendekatan serta startegi pengajaran dan pembelajaran yang
terbaru yang boleh digunapakai dalam proses pengajaran di dalam bilik darjah.

Dalam mencapai matlamat Pembangunan Pendidikan Malaysia 2013-2025,
pengenalan kepada tugas dan tanggungjawab sebagai seorang guru bukan sahaja
dilihat sebagai usaha memartabatkan keguruan sebagai profesion pilihan tetapi
untuk meningkatkan kompetensi guru. Pengenalan pakej ini menunjukkan kerajaan
sentiasa memastikan kompetensi guru adalah kompeten dan relevan sesuai mengikut
peredaran zaman. Dalam pada itu, Pelan Pembangunan Pendidikan Malaysia (2013-
2025) telah melaporkan, gelombang pertama (2013-2015) yang telah dirangka
memberi penekanan kepada peningkatan standard profesional dikalangan warga
pendidik. Sehubungan dengan itu program komuniti pembelajaran profesional (PLC)
dilihat sebagai satu kaedah yang mampu mencapai hasrat kerajaan dalam
meningkatkan profesion keguruan. Komuniti pembelajaran profesional (PLC) telah

dipilih sebagai salah satu usaha dalam meningkatkan kualiti dan kompetensi guru



berdasar kepada keperluan semasa dan perubahan dalam bidang pendidikan.
Pemerkasaan komuniti pembelajaran profesional (PLC) di negara-negara maju yang
melibatkan warga pendidik dilakukan secara aktif kerana ianya dilihat sebagai satu

usaha yang dapat mempertingkatkan lagi kompetensi guru.

Dalam meningkatkan kompetensi guru, guru sains perlu sentiasa
meningkatkan domain kemahiran dalam diri mereka. Guru perlu menguasai dan
mahir dalam kemahiran seperti kemahiran berfikir aras tinggi (KBAT) supaya guru
dapat melatih dan memupuk murid berfikir secara kritis dan kreatif dalam
menyelesaikan masalah terutamanya dalam mata pelajaran sains. Berdasarkan
Lembaga Peperiksaan Malaysia (2013), kemahiran berfikir aras tinggi (KBAT)
merupakan keupayaan seseorang dalam mengaplikasi pengetahuan, kemahiran dan
nilai dalam membuat penaakulan mahupun refleksi dalam membuat keputusan,
menyelesaikan sesuatu masalah, mencipta sesuatu yang baharu dan berinovasi. Oleh
yang demikian penguasaan KBAT oleh guru dan murid dapat membantu dalam
menyelesaikan permasalahan pembelajaran mahupun dalam kehidupan sebenar
melalui pemikiran yang kritis dan kreatif. Sehubungan dengan itu kurikulum di
Malaysia telah menyasarkan penguasaan Kemahiran berfikir aras tinggi (KBAT)

dikalangan murid-murid mahupun guru diperkasakan.

Dalam memupuk kemahiran berfikir aras tinggi (KBAT) dikalangan murid,
penggunaan alat pemikiran adalah perlu. Salah satu strategi dan kaedah yang
membantu guru-guru sains untuk melatih kemahiran berfikir aras tinggi (KBAT)
dikalangan murid adalah melalui penggunaan peta pemikiran yang memperkenalkan
I-think. Sehubungan itu, guru perlu menguasai penggunaan alat berfikir seperti I-
think dalam membina pembelajaran yang berkesan terhadap murid. Ini kerana
menurut dapatan Laura (2011) mendapati peningkatan kebolehan pelajar dalam
membanding beza sebanyak 69% adalah kerana penggunaan set pemikiran oleh
guru dalam proses pembelajaran. Kajian Hyerle dan Yeager (2007) menjelaskan
penggunaan alat pemikiran seperti peta pemikiran oleh guru dapat membantu murid
untuk berfikir dan fokus dalam memahami sesuatu topik . Ini kerana tajuk atau unit
pelajaran yang dipelajari oleh murid boleh disesuaikan dengan penggunaan peta
pemikiran seperti I-think yang mampu merangsang proses pemikiran murid. Kajian
ini turut disokong oleh Sidek (2013) bahawa pengunaan peta minda dapat

memperkembangkan potensi dalam diri murid dan memlahirkan generasi muda yang



mempunyai daya kreativiti dan inovatif dan mampu berfikir pada aras tinggi serta
secara tidak langsung dapat memenuhi hasrat kerajaan dan mencapai misi dan visi
yang terkandung dalam Falsafah Pendidikan Negara.

1.2 Latar Belakang Kajian

Kompetensi guru dalam pengajaran dan pembelajaran adalah sangat penting dalam
menentukan keberkesanan seorang guru sains itu. Manakala keberkesanan
pengajaran seorang guru itu cenderung dinilai oleh masyarakat melalui prestasi
pelajar-pelajar dalam bidang akademik. Mengikut statistik pencapaian murid
mengikut mata pelajaran sains mengikut gred Pentaksiran Tingkatan Tiga (PT3)
antara tahun 2015 hingga 2017 yang dikeluarkan oleh Jabatan Pendidikan Sabah
(JPN), mendapati jumlah pelajar yang mencapai tahap minimum (gred F) melebihi
pelajar yang mendapat tahap cemerlang. Bagi peperiksaan Sijil Mata Pelajaran
Malaysia (SPM) pula sepanjang tahun 2016 didapati subjek sains, biologi, kimia dan
fizk mencatat jumlah pelajar yang memperolehi kepujian adalah mengatasi
berbanding pelajar yang memperolehi gred cemerlang. Pada tahun 2017 pula subjek
sains, biologi dan fizik mencatatkan pelajar yang mendapat kepujian melebihi tahap
cemerlang, manakala kimia pula pelajar yang mendapat kepujian tahap lulus adalah
tinggi berbanding pelajar yang mendapat tahap cemerlang. Kedua-dua penilaian ini
menunjukkan kita pencapaian cemerlang dikalangan murid masih berada ditahap
yang rendah. Statistik ini dapat dijelaskan dalam Rajah 1.1 dan Jadual 1.1.





